
garuDasahasranamastotram

ಶ್ರೀಗರುಡಸಹಸ್ರನಾಮಸ್ತೋತ್ರಂ

Document Information

Text title : garuDasahasranAmastotram

File name : garuDasahasranAmastotra.itx

Category : sahasranAma, deities_misc, stotra, vishhnu

Location : doc_deities_misc

Author : shrIkRiShNabhaTTAchArya

Transliterated by : DPD

Proofread by : DPD, Pallasena Narayanaswami ppnswami at gmail.com

Description-comments : Vishnustutimanjari 2, Mahaperiaval Trust

Latest update : May 25, 2017

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 29, 2023

sanskritdocuments.org



garuDasahasranamastotram

ಶ್ರೀಗರುಡಸಹಸ್ರನಾಮಸ್ತೋತ್ರಂ

ಶ್ರೀಕೃಷ್ಣಭಟ್ಟಾಚಾರ್ಯಪ್ರಣೀತಂ .

ಸರ್ವವೇದಬೃಹನ್ನೀಡಸಮಾರೂಢಾಯ ಸಾಕ್ಷಿಣೇ .

ಸಾಮವೇದಸ್ವರೂಪಾಯ ಗರುಡಾಯ ನಮೋ ನಮಃ ..
ಅಸ್ಯ ಶ್ರೀ ಗರುಡಸಹಸ್ರನಾಮಸ್ತೋತ್ರ ಮಹಾಮಂತ್ರಸ್ಯ ವಾಸಿಷ್ಠ ಋಷಿಃ,
ಮಾತ್ರಾಶ್ಛಂದಾಂಸಿ, ಸರ್ವಾಭೀಷ್ಟಪ್ರದಾಯೀ ಭಗವಾನ್ಪಕ್ಷಿರಾಜೋ ಗರುಡೋ
ದೇವತಾ .

var ಮೋಕ್ಷರಾಜೋ ಗರುಡೋ ದೇವತಾ
ಹಲೋ ಬೀಜಾನಿ,ಸ್ವರಾಶ್ಶಕ್ತಯಃ,ಬಿಂದವಃ ಕೀಲಕಾನಿ,

ಗರೂಡರೂಪಿಮಹಾವಿಷ್ಣುಪ್ರೀತ್ಯರ್ಥೇ ಜಪೇ ವಿನಿಯೋಗಃ .
ಗರುಡಾತ್ಮನೇ ಅಂಗುಷ್ಠಾಭ್ಯಾಂ ನಮಃ .
ವೈನತೇಯಾಯ ತರ್ಜನೀಭ್ಯಾಂ ನಮಃ .
ತಾರ್ಕ್ಷ್ಯಾಯಮಧ್ಯಮಾಭ್ಯಾಂ ನಮಃ .
ಖಗೋತ್ತಮಾಯ ಅನಾಮಿಕಾಭ್ಯಾಂ ನಮಃ .
ಕಪಿಲಾಕ್ಷಾಯ ಕನಿಷ್ಠಿಕಾಭ್ಯಾಂ ನಮಃ .
ನಾಗಾಭರಣಾಲಂಕೃತಶರೀರಾಯ ಕರತಲಕರಪೃಷ್ಠಾಭ್ಯಾಂ ನಮಃ .
ಏವಂ ಹೃದಯಾದಿನ್ಯಾಸಃ ..ಓಂ ಭೂರ್ಭುವಸ್ಸುವರೋಮಿತಿ ದಿಗ್ಬಂಧಃ ..
ಧ್ಯಾನಂ ..

ಸ್ವರ್ಣಾಭಜಾನುಂ ಹಿಮತುಲ್ಯಸಕ್ಥಿಮಾಕಂಠರಕ್ತಂ ಪರಿನೀಲಕೇಶಂ .

ನೀಲಾಗ್ರನಾಸಂ ಹರಿತಾಂಬರಾಢ್ಯಂ ಸುಪರ್ಣಮೀಡೇಽಮೃತಕುಂಭಹಸ್ತಂ ..

ಅಥ ಸ್ತೋತ್ರಂ .

ಸುಮುಖಃ ಸುವಹಃ ಸುಖಕೃತ್ಸುಮುಖಾಭಿಧಪನ್ನಗೇಡ್ಭೂಷಃ .
ಸುರಸಂಘಸೇವಿತಾಂಘ್ರಿಃ ಸುತದಾಯೀ ಪಾತು ನಃ ಸೂರಿಃ .. 1..
ಸುಜನಪರಿತ್ರಾತಾ ನಃ ಸುಚರಿತಸೇವ್ಯಃ ಸುಪರ್ಣೋಽವ್ಯಾತ್ .

ಪನ್ನಗಭೂಷಃ ಪತಗಃ ಪಾತಾ ಪ್ರಾಣಾಧಿಪಃ ಪಕ್ಷೀ .. 2..

ಪದ್ಮಾದಿನಾಗವೈರೀ ಪದ್ಮಾಪ್ರಿಯದಾಸ್ಯಕೃತ್ ಪಾಯಾತ್ .

ಪತಗೇಂದ್ರಃ ಪರಭೇದೀ ಪರಿಹೃತಪಾಕಾರಿದರ್ಪಕೂಟೋ ನಃ .. 3..

ನಾಗಾರಿರ್ನಗತುಲ್ಯೋ ನಾಕೌಕಸ್ಸ್ತೂಯಮಾನಚರಿತೋಽವ್ಯಾತ್ .

ನರಕದಕರ್ಮನಿಹಂತಾ ನರಪೂಜ್ಯೋ ನಾಶಿತಾಹಿವಿಷಕೂಟಃ .. 4..
ನತರಕ್ಷೀ ನಿಖಿಲೇಡ್ಯೋ ನಿರ್ವಾಣಾತ್ಮಾ ನಿರಸ್ತದುರಿತೌಘಃ .
ಸಿದ್ಧಧ್ಯೇಯಃ ಸಕಲಃ ಸೂಕ್ಷ್ಮೋಽವ್ಯಾತ್ ಸೂರ್ಯಕೋಟಿ ಸಂಕಾಶಃ .. 5..
ಸುಖರೂಪೀ ಸ್ವರ್ಣನಿಭಃ ಸ್ತಂಬೇರಮಭೋಜನಃ ಸುಧಾಹಾರೀ .

ಸುಮನಾಃ ಸುಕೀರ್ತಿನಾಥೋ ಗರುಡೋ ಗಂಭೀರಘೋಷೋಽವ್ಯಾತ್ .. 6..

ಗಾಲವಮಿತ್ರಂ ಗೇಯೋ ಗೀತಿಜ್ಞಃ ಪಾತು ಗತಿಮತಾಂ ಶ್ರೇಷ್ಠಃ .
ಗಂಧರ್ವಾರ್ಚ್ಯೋ ಗುಹ್ಯೋ ಗುಣಸಿಂಧುರ್ಗೋತ್ರಭಿನ್ಮಾನ್ಯಃ .. 7..
ರವಿಸಾರಥಿಸಹಜೋಽವ್ಯಾದ್ರತ್ನಾಭರಣಾನ್ವಿತೋ ರಸಜ್ಞೋ ನಃ .
ರುದ್ರಾಕಾಂತೋ ರುಕ್ಮೋಜ್ಜಲಜಾನೂ ರಜತನಿಭಸಕ್ಥಿಃ .. 8..
ರಕ್ತಪ್ರಭಕಂಠೋಽವ್ಯಾದ್ರಯಿಮಾನ್ ರಾಜಾ ರಥಾಂಗಪಾಣಿರಥಃ .
ತಾರ್ಕ್ಷ್ಯಸ್ತಟಿನ್ನಿಭೋ ನಸ್ತನುಮಧ್ಯಸ್ತೋಷಿತಾತ್ಮಜನನೀಕಃ .. 9..
ತಾರಾತ್ಮಾ ಮಹನೀಯೋಮತಿಮಾನ್ಮುಖ್ಯೋ ಮುನೀಂದ್ರೇಡ್ಯಃ .
ಮಾಧವವಾಹೋ ರಕ್ಷೇತ್ ತ್ರಿವೃದಾತ್ಮಸ್ತೋಮಶೀರ್ಷೋ ನಃ .. 10..
ತ್ರಿನಯನಪೂಜ್ಯಸ್ತ್ರಿಯುಗಸ್ತ್ರಿಷವಣಮಜ್ಜನ್ಮಹಾತ್ಮಹೃನ್ನೀಡಃ .
ತ್ರಸರೇಣ್ವಾದಿಮನಿಖಿಲಜ್ಞಾತಾ ಪಾಯಾತ್ತ್ರಿವರ್ಗಫಲದಾಯೀ .. 11..

ತ್ರ್ಯಕ್ಷಸ್ತ್ರಾಸಿತದೈತ್ಯಸ್ತ್ರಯ್ಯಂತೇಡ್ಯಸ್ತ್ರಯೀರೂಪಃ .
ವೃತ್ರಾರಿಮಾನಹಾರೀ ವೃಷದಾಯೀ ದಿಶತು ಭದ್ರಂ ನಃ .. 12..
ವೃಷ್ಣಿವರಾದ್ಧ್ಯುಷಿತಾಂಸೋ ವೃಶ್ಚಿಕಲೂತಾದಿವಿಷದಾಹೀ .

ವೃಕದಂಶಜನ್ಯರೋಗಧ್ವಂಸೀ ನಃ ಪಾತು ವಿಹಗರಾಡ್ವೀರಃ .. 13..
ವಿಷಹೃದ್ವಿನತಾತನುಜೋ ವೀರ್ಯಾಢ್ಯಃ ಪಾತು ತೇಜಸಾಂ ರಾಶಿಃ .
ತುರ್ಯಾಶ್ರಮಿಜಪ್ಯಮನುಸ್ತೃಪ್ತಸ್ತೃಷ್ಣಾವಿಹೀನೋ ನಃ .. 14..
ತುಲನಾಹೀನಸ್ತರ್ಕ್ಯಸ್ತಕ್ಷಕವೈರೀ ತಟಿದ್ಗೌರಃ .
ತಾರಾದಿಮಪಂಚಾರ್ಣರತಂದ್ರೀರಹಿತೋ ಧನಂ ದದ್ಯಾತ್ .. 15..

ಶಿತನಾಸಾಗ್ರಃ ಶಾಂತಃ ಶತಮಖವೈರಿಪ್ರಭಂಜನಃ ಶಾಸ್ತಾ .
ಶಾತ್ರವವೀರುದ್ದಾತ್ರಂ ಶಮಿತಾಘೌಘಃ ಶರಣ್ಯೋಽವ್ಯಾತ್ .. 16..

ಶತದಶಲೋಚನಸಹಜಃ ಪಾಯಾಚ್ಛಕುನಃ ಶಕುಂತಾಗ್ರ್ಯಃ .
ರತ್ನಾಲಂಕೃತಮೂರ್ತೀ ರಸಿಕೋ ರಾಜೀವಚಾರುಚರಣಯುಗಃ .. 17..
ರಂಗೇಶಚಾರುಮಿತ್ರಂ ರೋಚಿಷ್ಮಾನ್ಪಾತು ರಾಜದುರುಪಕ್ಷಃ .
ರುಚಿನಿರ್ಜಿತಕನಕಾದ್ರೀ ರಘುಪತ್ಯಹಿಪಾಶಬಂಧವಿಚ್ಛೇತ್ತಾ .. 18..
ರಂಜಿತಖಗನಿವಹೋಽವ್ಯಾದ್ರಮ್ಯಾಕಾರೋ ಗತಕ್ರೋಧಃ .

2 sanskritdocuments.org

ಗೀಷ್ಪತಿನುತೋ ಗರುತ್ಮಾನ್ಗೀರ್ವಾಣೇಶೋ ಗಿರಾಂ ನಾಥಃ .. 19..
ಗುಪ್ತಸ್ವಭಕ್ತನಿವಹೋ ಗುಂಜಾಕ್ಷೋ ಗೋಪ್ರಿಯೋ ಗೂಢಃ .
ಗಾನಪ್ರಿವೋ ಯತಾತ್ಮಾ ಯಮಿನಮ್ಯೋ ಯಕ್ಷಸೇವ್ಯೋಽವ್ಯಾತ್ .. 20..

ಯಜ್ಞಪ್ರಿಯೋಯಶಸ್ವೀ ಯಜ್ಞಾತ್ಮಾ ಯೂಥಪೋಯೋಗೀ .

ಯಂತ್ರಾರಾಧ್ಯೋ ಯಾಗಪ್ರಭವೋ ಭದ್ರಂ ಸದಾ ಕುರ್ಯಾತ್ .. 21..

ತ್ರಿಜಗನ್ನಾಥಸ್ತ್ರಸ್ಯತ್ಪನ್ನಗವೃಂದಸ್ತ್ರಿಲೋಕಪರಿರಕ್ಷೀ .

ತೃಷಿತಾಚ್ಯುತತೃಷ್ಣಾಪಹತಟಿನೀಜನಕೋ ಭೃಶಂ ರಕ್ಷೇತ್ .. 22..

ತ್ರಿವಲೀರಂಜಿತಜಠರಸ್ತ್ರಿಯುಗಗುಣಾಢ್ಯಸ್ತ್ರಿಮೂರ್ತಿಸಮತೇಜಾಃ .
ತಪನಧುತಿಮಕುಟೋಽವ್ಯಾತ್ತರವಾರಿಭ್ರಾಜಮಾನಕಟಿದೇಶಃ .. 23..
ತಾಮ್ರಾಸ್ಯಶ್ಚಕ್ರಧರಶ್ಚೀರಾಂಬರಮಾನಸಾವಾಸಃ .
ಚೂರ್ಣಿತಪುಲಿಂದವೃಂದಶ್ಚಾರುಗತಿಶ್ಚೋರಭಯಹಾಽವ್ಯಾತ್ .. 24..

ಚಂಚೂಪುಟಭಿನ್ನಾಹಿಶ್ಚರ್ವಿತಕಮಠಶ್ಚಲಚ್ಚೇಲಃ .
ಚಿತ್ರಿತಪಕ್ಷಃ ಪಾಯಾಚ್ಚಂಪಕಮಾಲಾವಿರಾಜದುರುವಕ್ಷಾಃ .. 25..
ಕ್ಷುಭ್ಯನ್ನೀರಧಿವೇಗಃ ಕ್ಷಾಂತಿಃ ಕ್ಷೀರಾಬ್ಧಿವಾಸನಿರತೋಽವ್ಯಾತ್ .

ಕ್ಷುದ್ರಗ್ರಹಮರ್ದೀ ನಃ ಕ್ಷತ್ರಿಯಪೂಜ್ಯಃ ಕ್ಷಯಾದಿರೋಗಹರಃ .. 26..
ಕ್ಷಿಪ್ರಶುಭೋತ್ಕರದಾಯೀ ಕ್ಷೀಣಾರಾತಿಃ ಕ್ಷಿತಿಕ್ಷಮಾಶಾಲೀ .

ಕ್ಷಿತಿತಲವಾಸೀ ಕ್ಷೇಮಂ ಸೋಮಪ್ರಿಯದರ್ಶನೋ ದಿಶತು .. 27..

ಸರ್ವೇಶಸ್ಸಹಜಬಲಸ್ಸರ್ವಾತ್ಮಾ ಸರ್ವದೃಕ್ ಪಾತು .

ತರ್ಜಿತರಕ್ಷಸ್ಸಂಘಸ್ತಾರಾಧೀಶದ್ಯುತಿಸ್ತುಷ್ಟಃ .. 28..
ತಪನೀಯಕಾಂತಿರವ್ಯಾತ್ತತ್ವಜ್ಞಾನಪ್ರದಃ ಸತತಂ .

ಮಾನ್ಯೋ ಮಂಜುಲಭಾಷೀ ಮಹಿತಾತ್ಮಾ ಮರ್ತ್ಯಧರ್ಮರಹಿತೋ ನಃ .. 29..
ಮೋಚಿತವಿನತಾದಾಸ್ಯೋ ಮುಕ್ತಾತ್ಮಾ ಮುಕ್ತಯೇ ಭವತು .

ಮಹದಂಚಿತಚರಣಾಬ್ಜೋ ಮುನಿಪುತ್ರೋ ಮೌಕ್ತಿಕೋಜ್ಜಲದ್ಧಾರಃ .. 30..
ಮಂಗಲಕಾರ್ಯಾನಂದೋ ಹ್ಯಾತ್ಮಾಽಽತ್ಮಕ್ರೀಡ ಆತ್ಮರತಿರವ್ಯಾತ್ .

ಆಕಂಠಕುಂಕುಮಾಭಃ ಆಕೇಶಾಂತಾತ್ಸಿತೇತರಶ್ಚಾರ್ಯಃ .. 31..
ಆಹೃತಪೀಯೂಷೋಽವ್ಯಾದಾಶಾಕೃಚ್ಚಾಶುಗಮನೋ ನಃ .
ಆಕಾಶಗತಿಸ್ತರುಣಸ್ತರ್ಕಜ್ಞೇಯಸ್ತಮೋಹಂತಾ .. 32..

ತಿಮಿರಾದಿರೋಗಹಾರೀ ತೂರ್ಣಗತಿಮಂತ್ರಕೃತ್ ಪಾಯಾತ್ .

ಮಂತ್ರೀ ಮಂತ್ರಾರಾಧ್ಯೋ ಮಣಿಹಾರೋ ಮಂದರಾದ್ರಿನಿಭಮೂರ್ತಿಃ .. 33..
ಸರ್ವಾತೀತಃ ಸರ್ವಃ ಸರ್ವಾಧಾರಃ ಸನಾತನಃ ಸ್ವಂಗಃ .
ಸುಭಗಃ ಸುಲಭಃ ಸುಬಲಃ ಸುಂದರಬಾಹುಃ ಸುಖಂ ದದ್ಯಾತ್ .. 34..

ಸಾಮಾತ್ಮಾ ಮಖರಕ್ಷೀ ಮಖಿಪೂಜ್ಯೋ ಮೌಲಿಲಗ್ನಮಕುಟೋಽವ್ಯಾತ್ .

ಮಂಜೀರೋಜ್ಜ್ವಲಚರಣೋ ಮರ್ಯಾದಾಕೃನ್ಮಹಾತೇಜಾಃ .. 35..
ಮಾಯಾತೀತೋ ಮಾನೀ ಮಂಗಲರೂಪೀ ಮಹಾತ್ಮಾಽವ್ಯಾತ್ .

ತೇಜೋಧಿಕ್ಕೃತಮಿಹಿರಸ್ತತ್ವಾತ್ಮಾ ತತ್ತ್ವನಿಷ್ಣಾತಃ .. 36..
ತಾಪಸಹಿತಕಾರೀ ನಸ್ತಾಪಧ್ವಂಸೀ ತಪೋರೂಪಃ .
ತತಪಕ್ಷಸ್ತಥ್ಯವಚಾಸ್ತರುಕೋಟರವಾಸ ನಿರತೋಽವ್ಯಾತ್ .. 37..

ತಿಲಕೋಜ್ಜ್ವಲ ನಿಟಿಲೋ ನಸ್ತುಂಗೋಽವ್ಯಾತ್ತ್ರಿದಶಭೀತಿಪರಿಮೋಷೀ .

